
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒃᓱᐊᓗᒃ ᐃᒃᐱᖕᓇᕐᓂᖃᓚᖓᖕᒪᑦ ᐅᑭᐅᖅᑕᖅᑐᒥ ᐃᒪᕐᒥᐅᑕᓄᑦ. 
ᐊᔾᔨᒋᔪᓐᓃᕐᒪᒋᑦ ᑕᓰᑦ ᓯᑯᑦᑕᕐᓂᖏᑦ ᑕᒪᒃᑯᐊ ᐃᒃᐱᖕᓇᕐᒪᑕ ᑕᓯᕐᒥᐅᑕᓄᖅ ᐆᒪᔪᓄᑦ 
ᐊᐅᒃᓵᓕᒑᖓᑕ ᕿᑐᖏᐅᕐᓂᖅᓴᐅᓕᖃᑦᑕᕐᒪᑕ ᐊᕙᑎᖓᓄᑦ ᐊᓯᔾᔨᕈᑕᐅᓪᓗᓂ. ᐊᒃᓱᓗᐊᖑᐊᖅ 
ᐃᒃᐱᖕᓇᖅᑐᖅ ᐅᖅᑰᓯᕙᓪᓕᐊᓂᖓ ᑕᓯᕐᓂ (ᓯᑯᓄ) ᖃᓐᓂᖃᑦᑕᕐᓂᖓᓄᓪᓗ (ᓯᑰᑉ ᖃᖓᓄᑦ) 
ᖃᓄᑎᒋ ᐊᐱᓯᒪᖃᑦᑕᕐᓂᖓᓄᑦ. ᐃᓛᖏᓛᒃ ᐆᒃᑐᕋᖅᑕᐅᓯᒪᔫᒐᓄᐊᑦ ᖃᓄᑎᒋ ᐃᒃᐱᖕᓇᕐᓂᖏᑦ 
ᐊᔾᔨᒋᖏᑦᑐᓄᑦ ᐆᒪᔪᓄᑦ, ᑭᓯᐊᓂᓕ ᖃᓄᑎᒋ ᐊᑯᓂᐅᑎᒋᖕᒪᖔᑕ ᑐᑭᓯᔪᓐᓇᖏᓐᓇᑦᑎᒍ 
ᓄᓇᒨᖅᑐᖃᖃᑦᑕᖏᒃᑯᑦᑕ ᑕᑯᔭᖅᑐᖅᑐᓂᒃ ᐱᓂᐊᕋᓱᒋᔭᐅᔪᑦ ᓱᓕᖕᒪᖔᑕ. ᓄᓇᒨᖅᑐᕕᓂᕐᓄᑦ 
ᑕᑯᔭᖅᑐᖅᑕᐅᔪᕕᓃᑦ ᐅᓂᒃᑳᖏᑦ ᑲᑎᖅᓱᖅᑕᐅᖃᑦᑕᖅᓯᒪᓕᕐᒪᑕ ᐊᕐᕌᒍᑕᒫᑦ 2009-ᒥᑦ. 
 
2011-ᒥ, ᐊᔾᔨᒌᖏᑦᑐᓂ ᑕᓯᕐᓂ ᓯᑯᐃᑦ ᐃᔾᔪᓂᖏᓐᓂᒃ ᐆᒃᑐᕋᖃᑦᑕᓚᐅᕐᒪᑕ ᑕᓯᕐᓂ ᐅᑯᓇᓂ 
(ᓄᓇᓕᖕᓂ ᑳᓐᑐᕌᒃᑎᑕᐅᓯᒪᔪᓂᒃ ᐊᑐᖅᓱᑎᒃ/ᑎᓕᔭᐅᓯᒪᔪᓂᓗ ᐊᒻᒪᓗ ᐅᓪᓗᓕᖅᑕᐅᕙᓱᑎᒃ 
ᖃᖓᐅᒋᐊᖃᕐᒪᖔᑕ ᓇᒥᓪᓗ ᐱᔭᐅᖕᒪᖔᑕ) ᑎᑎᕋᖅᑕᐅᓪᓗᑎᒃ. ᖃᐅᔪᐃᑦᑐᒥᐅᓂ ᑕᓰᑦ 
ᑎᑎᕋᖅᑕᐅᓯᒪᓕᖅᑐᑦ ᕋᓴᓗ ᑕᓯᐊᓂ, ᖃᐅᔪᐃᑦᑐᑉ ᕿᑭᖅᑕᖓᓃᑦᑐᑦ (ᒥᔅᑕ ᒨᕆᒧᑦ ᐸᓪᓴᒻᒧᑦ, ᔪᓐ 
1), ᑲᓚ ᑕᓯᐊᓂ, ᐃᒃᓯᐱᑎᓴᓐ ᑲᖏᖅᓱᐊᓂ, ᐋᒃᓯᓪᕼᐊᐃᐴᒥ (ᒥᔅᑕ ᒪᐃᓪᔅ ᐃᒃᓕᔅᑑᓐ, ᑐᕆᓐᑦ 
ᓯᓚᑦᑐᒃᓴᕐᕕᔪᐊᖓᓂᑦ/ᒪᒋᓪᒥᐅᓂᓪᓗ ᓯᕐᒥᐊᓘᑉ ᑭᒡᓕᖓᓂ ᖃᐅᔨᓴᕐᕕᖕᒥ, ᒪᐃ 6-ᒥ), ᕼᐃᓴᓐ 
ᑕᓯᖓᓂ ᐊᐅᔪᐃᑦᑐᒥᐅᑦ ᒥᕐᖑᐃᖅᓯᕕᖓᓂ, ᐃᐊᓪᔅᒥᐅ ᕿᑭᖅᑕᖓᓂ (ᒥᕐᖑᐃᖅᓯᕕᓕᕆᔨᒃᑯᑦ 
ᑲᓇᑕᒥ, ᔫᓐ 13-ᒥ) ᐊᑦᑎᐅᓂᖅᓴᒥ ᑕᓯᕐᒥ ᑕᒻᐱᐊᓪ ᑕᓯᖓᓂ, ᐊᓘᑦᒥᓗ, ᐃᐊᓪᔅᒥᐅᑉ 
ᕿᑭᖅᑕᖓᓂ) ᓯᓚᓐᓂᐊᖅᑎᒃᑯᓐᓄᑦ ᑲᓇᑕᒥ, ᒪᐃ 16-ᒥ). ᐆᒃᑐᕋᐅᑏᑦ ᓇᓴᐅᑎᖏᑦ 
ᑲᑎᖅᓱᖅᑕᐅᓚᐅᖅᑐᑦ ᒪᑯᓄᖓ ᐊᐳᑎᖃᑦᑕᕐᓂᖓᓄᑦ ᑕᒪᓐᓇ ᐃᑎᓂᖏᑦ ᐊᐱᓯᒪᔪᑦ, ᓯᑯᐃ 
ᖃᐅᓪᓗᖅᑐᐃᑦ ᕿᕐᓂᖅᑕᐃᓪᓗ, ᑲᑎᓪᓗᒋᑦ ᓯᑯᐃᑦ ᐊᒻᒪᓗ ᐅᓕᑦᑕᕐᕕᖏᑦ ᐆᒃᑐᕋᐅᑕᐅᓯᒪᔪᑦ. 
ᓈᓴᖅᑕᐅᓚᐅᖅᑐᑦ ᐸᐸᑕᐅᔪᑦ ᐃᑦᑕᓐᓂᑕᒃᑯᕕᖕᒥ ᑕᐃᓱᒪᖓᓂᓂᑦ ᓯᑯᓐᓂᐊᖅᑎᒃᑯᑦ 
ᑎᑎᕋᒃᑯᕕᐊᓂ ᐊᕙᑎᓕᕆᔨᒃᑯᓐᓂ ᑲᓇᑕᒥ ᐃᒪᓕᕆᔨᒃᑯᓗ ᓯᓚᓐᓂᐊᖅᑎᒃᑯᓪᓗ ᖃᐅᔨᓴᕐᕕᐊᓂ 
ᕕᒃᑐᕆᐊᒥᐅᑦ ᓯᓚᑦᑐᒃᓴᕐᕕᔪᐊᖓᓂ. 

2012-ᒥ, ᑐᕌᒐᖃᖅᑐᑦ ᓱᓕᒃᑲᓐᓂᖅ ᑕᐃᒪᓐᓇᓴᐃᓐᓇᖅ ᖃᐅᔨᓴᖅᑕᐅᖁᓪᓗᒋᑦ ᑖᒃᑯᐊ ᑕᓰᑦ 
ᑲᑎᖅᓱᐃᕕᐅᓯᒪᓕᖅᑐᑦ ᓄᓇᓕᖕᒥᐅᓄᑦ ᑳᓐᑐᕌᒃᑎᑕᐅᓯᒪᔪᓄᑦ ᐃᑲᔪᖅᑕᐅᓗᑕ ᑎᓕᔭᐅᓯᒪᔪᓄᓪᓗ. 
ᐊᑕᐅᓯᕐᒥ ᑕᓯᕐᒥᒃ ᐃᓕᓯᒃᑲᓐᓂᓚᐅᖅᑐᑦ ᖃᐅᔨᓴᖅᑕᐅᔪᓂ ᐃᓚᐅᑎᑕᐅᓂᐊᖅᑐᒥᒃ. ᒍᕆᓂᐃ 
ᑕᓯᖓᓂᒃ, ᐃᖃᓗᒃᑑᑦᑎᐊᒥ. ᑕᐃᒪ ᐃᖃᓗᒃᑑᑦᑎᐊᒥᐅᑦ ᓄᓇᓕᖓᓂᒃ ᐱᓕᕆᖃᑎᖃᓕᖅᐳᑦ 
ᑭᒃᑯᓐᓂᑦ ᐅᔾᔨᖅᓱᖅᑎᖃᕈᓐᓇᕐᓂᐊᕐᒪᖔᑕ ᓄᓇᓕᖕᒥᐅᒥᒃ ᑖᓱᒥᖓ ᑕᓯᕐᒥᒃ 
ᓯᑯᓐᓂᐊᖅᑎᐅᓂᐊᖅᑐᒥᒃ ᓯᑯᐃᑦ ᐃᔾᔪᓂᖏᓐᓂᒃ ᐆᒃᑐᕋᖃᑦᑕᕐᓗᓂ. 
ᐱᐊᓂᒃᓯᒪᔪᒪᔪᑦ ᐅᓪᓗᒥ ᑕᒪᑐᒪᓂ ᖃᐅᔨᓴᕈᑕᐅᔪᓂᒃ ᑖᒃᑯᓇᓂ ᑕᓪᓕᒪᓂ ᑕᓯᕐᓂᒃ  ᒪᐃ 8 
ᐊᒻᒪᓗ ᔫᓐ 30, 2012-ᒥ. ᐅᓪᓗᐃᑦ ᖃᐅᔨᓴᕐᕕᐅᒋᐊᓖᑦ ᐋᕿᒃᓱᖅᑕᐅᖃᑦᑕᓚᖓᔪᑦ 
ᑳᓐᑐᕌᒃᑎᑕᐅᔪᓄᑦ/ᑎᓕᔭᐅᔪᓄᓪᓗ ᐱᑕᖃᕐᓂᖏᑦ ᒪᓕᓗᒋᑦ. 


